
	ՀՀ ֆինանսների նախարարություն
	Բարձրավոլտ էլեկտրացանցեր» փակ բաժնետիրական ընկերության «Լիճք» 220/110/35 կվ ենթակայանի վերակառուցման աշխատանքներն իրականացնելու համար մեկ անձից գնման ընթացակարգով գնման գործընթաց իրականացնելու մասին ՀՀ կառավարության որոշման նախագծի վերաբերյալ հայտնում ենք հետևյալը.
նախագծի ընդունումը հիմնավորող փաստաթղթերի համաձայն գնման ընթացակարգը էլեկտրոնային գնումների համակարգի միջոցով չիրականացնելը պայմանավորված է այն հանգամանքով, որ հայտեր ներկայացնելու հնարավորություն կարող են ստանալ այնպիսի կապալառուներ (հիմնականում չինական ընկերություններ), որոնց կողմից իրականացվող պայմանագրերը մնացել են անավարտ կամ իրականացվել են նախատեսված ժամկետների էական խախտումներով: 
Գտնում ենք, որ նման հիմնավորումը չի կարող հիմք հանդիսանալ գնման ընթացակարգը հիշյալ համակարգի միջոցով չկազմակերպելու համար, նկատի ունենալով, որ ցանկացած պայմանագրի կատարման պարագայում պատվիրատուն երաշխավորված չէ կապալառուների կողմից պայմանագրերի պատշաճ չկատարման ռիսկերից:
Միաժամանակ «Գնումների մասին» ՀՀ օրենքի 7-րդ հոդվածի համաձայն ցանկացած անձ, անկախ նրա օտարերկրյա ֆիզիկական անձ, կազմակերպություն կամ քաղաքացիություն չունեցող անձ լինելու հանգամանքից, ունի գնման գործընթացին մասնակցելու հավասար իրավունք: Գնումների գործընթացին որևէ երկրի ռեզիդենտ հանդիսացող անձի (անձանց) մասնակցությունը կարող է սահմանափակվել միայն Հայաստանի Հանրապետության կառավարության որոշմամբ, եթե դա անհրաժեշտ է Հայաստանի Հանրապետության ազգային անվտանգության և պաշտպանության ապահովման համար:
Հետևաբար, այս պարագայում կարծում ենք, որ բերված հիմնավորման դեպքում խնդրի լուծումը պետք է դիտարկել նշված նորմով սահմանված կարգավորումների ենթատեքստում, ընթացակարգի կազմակերպումն իրականացնելով էլեկտրոնային համակարգի միջոցով՝ գնման մրցակցային եղանակով: 
Անհրաժեշտ է հաշվի առնել նաև այն հանգամանքը, որ կապալառուի կողմից պայմանագրի չկատարման կամ պատշաճ չկատարման դեպքում հիշյալ ռիսկերը նվազեցնելու համար օրենսդրությունը, պայմանագրի (կանխավճարի) և որակավորման ապահովումների միջոցով, պատվիրատուին տալիս է իրավիճակից բխող գործողությունների իրականացման գործիքակազմ, ինչը սակայն ներկայացված նախագծով առաջարկվում է չկիրառել: Հետևաբար, հիմնավորման անհրաժեշտություն ունի այն հանգամանքը, թե ինչպես է պատվիրատուն ապահովելու պայմանագրի (կանխավճարի) և որակավորման ապահովման պայմանները չկիրառման դեպքում առաջանալիք հնարավոր ռիսկերի նվազեցումը, հաշվի առնելով նաև, որ առաջարկվող բացառությունները կիրառելու դեպքում կանխավաճարի մարումը նախատեսվում է իրականացնել արձանագրությունների հիման վրա կատարվող վճարումներից նվազեցումներ (պահումներ) կատարելու ձևով: 
Առաջարկում ենք քննարկել նաև պայմանագրի ժամկետի երկարաձգման համար նախատեսված սահմանափակման նկատմամբ բացառությունը չկիրառելու հարցը, անհրաժեշտության դեպքում դրան անդրադառնալով այն դեպքում, երբ աշխատանքների փաստացի կատարման ընթացքում ի հայտ կգան նախատեսված ժամկետներից ավելի երկարաձգելու օբյեկտիվ պատճառներ:
	Պարզաբանում
	Բարձրավոլտ էլեկտրացանցեր» փակ բաժնետիրական ընկերության «Լիճք» 220/110/35 կվ ենթակայանի վերակառուցման աշխատանքներն իրականացնելու համար մեկ անձից գնման ընթացակարգով գնման գործընթաց իրականացնելու մասին ՀՀ կառավարության որոշման նախագծի (այսուհետ՝ Նախագիծ) ընդունումը հիմնավորող փաստաթղթերի համաձայն գնման ընթացակարգը էլեկտրոնային գնումների համակարգի միջոցով չիրականացնելը պայմանավորված է ոչ միայն այն հանգամանքով, որ հայտեր ներկայացնելու հնարավորություն կարող են ստանալ այնպիսի կապալառուներ (հիմնականում չինական ընկերություններ), որոնց կողմից իրականացվող պայմանագրերը մնացել են անավարտ կամ իրականացվել են նախատեսված ժամկետների էական խախտումներով, այլև այն, որ էլեկտրոնային գնումների համակարգի միջոցով հրավերը հրապարակելու դեպքում օրենսդրությամբ հայտերի ներկայացման ժամկետ է սահմանվում 2-5 աշխատանքային օր, ինչն իրատեսական չէ նման ծավալի աշխատանքների իրականացման համար համապատասխան գնային առաջարկ ներկայացնելու համար: Որպես օրինակ՝ Ընկերության կողմից միջազգային կազմակերպությունների ֆինանսավորմամբ իրականացվող մյուս ենթակայանների վերակառուցման ծրագրերում հայտերի ներկայացման համար նվազագույն ժամկետ սահմանվում է 60 օրացուցային օր: Հաշվի առնելով այս հանգամանքը, «Բարձրավոլտ էլեկտրացանցեր» փակ բաժնետիրական ընկերությունը (այսուհետ՝ Ընկերություն) 2020թ. մայիսի 14-ին գնային առաջարկների ներկայացման հարցումներ է ուղարկել նախկինում Ընկերության այլ ենթակայանների վերակառուցման աշխատանքներում ներգրավված կապալառուներ ABB, General Electric, Siemens AG, Kaskad-Energo LLC ընկերություններին, որոնց կողմից, ըստ Ընկերության գնահատականի, նախկինում կատարվել են պատշաճ որակի աշխատանքներ, և որոնք ունեն 220 կՎ ենթակայանի ամբողջական վերակառուցման աշխատանքերի իրականացման համապատասխան փորձառություն և կարողություններ: Նշված Ընկերությունների կողմից գնային առաջարկներ ներկայացնելու ժամկետ սահմանվել է 30 օրացույցային օր:
Ի պատասխան այն դիրքորոշմանը, որ կապալառուի կողմից պայմանագրի չկատարման կամ պատշաճ չկատարման դեպքում հիշյալ ռիսկերը նվազեցնելու համար օրենսդրությունը, պայմանագրի (կանխավճարի) և որակավորման ապահովումների միջոցով, պատվիրատուին տալիս է իրավիճակից բխող գործողությունների իրականացման գործիքակազմ, ինչը սակայն ներկայացված նախագծով առաջարկվում է չկիրառել, նշենք, որ Նախագծով առաջարկվում չկիրառել միայն ՀՀ կառավարության 2017 թվականի մայիսի 4-ի «Գնումների գործընթացի կազմակերպման կարգը հաստատելու և ՀՀ կառավարության 2011 թվականի փետրվարի 10-ի N 168-Ն որոշումն ուժը կորցրած ճանաչելու մասին» 526-Ն որոշմամբ հաստատված գնումների գործընթացի կազմակերպման կարգի 114-րդ կետի 2-րդ ենթակետի 2-րդ նախադասության պահանջը, այն է՝ «Ընդ որում մինչև կանխավճարի ամբողջական մարումը, պայմանագրի կողմին վճարումներ չեն կատարվում»: Այս դեպքում առաջարկվում է կանխավճարի նվազեցումներն իրականացնել հաշիվ-ապրանքագրերով վճարման ներկայացված գումարներին համամասնորեն, իսկ որպես ապահովման միջոց կիրառվելու է կապալառուի կողմից ներկայացված կանխավճարի բանկային երաշխիքը: Միաժամանակ նշենք, որ այս բացառության կիրառման դեպքում կապալառուն համաձայնել է շուրջ 1,1 մլն ԱՄՆ դոլարով նվազեցնել ներկայացված գնային առաջարկը: Ի հավելումն նշենք նաև, որ Կապալառուն ներկայացնելու է պայմանագրի ընդհանուր գնի հարյուր տոկոսի չափով բանկային երաշխիք՝ որպես պայմանագրի որակավորման ապահովում, և պայմանագրի ընդհանուր գնի տասը տոկոսի չափով բանկային երաշխիք՝ որպես պայմանագրի կատարման ապահովում

